
Pangikē Langa 
Fakalakalaka ʻa 

Tongá

Ko e ngaahi talanoa IKU-
NA, MALAVA Ē MEI 
TAʻEMALAVÁ pea mo 
MĀLIE ‘a e kau Kasi-
tomā e Pangikē ‘a e Fonuá, 
makatuʻunga ‘i he‘enau 
ngāueʻaki ‘a e ngaahi sēvesi 
‘a e Pangiké ni, ‘o nau kau-
ngā Haʻamo 2 ai ‘enau siate 
folaú pea nau aʻu vave ki ai 
‘o ikuna fiefia! 
Ko e toʻo mei he ngaahi 
polokalama lētiō faka-uike 
‘a e Pangikeé, ‘a ia ‘oku 
‘iloa koe :  Halafononga ki 
hoʻo langa fakalakalaka moe 
Pangikē Langa Fakalakala-
ka ʻo Tonga, pea mo Linda 
Maue.
“ Naʻá ku fuʻu fiemaʻu ha 
founga ke ‘omai ai hoku 
kakavá, ‘a e kakava ‘ete 
ngāué, pea ko e taumuʻa 
foki ia ‘ete folau ki mulí, 
pea naʻá ku fetaulaki ai mo 
e kiʻi polokalama ko ‘ení 
ko APP ‘a e Pangikē Lan-
ga Fakalakalaka ‘o Tongá,” 
ko e lau ia ‘a Semi Taufa ‘o 
Havelulotó, ko e taʻu ‘eni 
‘e 7 ‘ene lava atu ki muli, 
‘i he ngaahi polokalama toli 
fuaʻiʻakaú.
‘I he TALANOA IKUNA 
‘a Semí, naʻá ne pehē, ‘i 
he taimi naʻá ne faʻa lele 
atu ai he tolí ki ‘Aositelēlia 
pea mo Nuʻusilá, ko e taha 
e meʻa ‘oku nau faʻa fepaki 
mo iá ko ha founga ke faka-
foki mai ai honau kakavá ki 
honau fāmilí ki Tongá ni.

TALANOA IKUNA Semi Taufa – 
Haveluloto

‘I hono fakaʻekeʻeke ‘e Lin-
da Mauē mei he tafaʻaki fa-
ka-māketi ‘a e Pangikē Lan-
ga Fakalakalaka ‘o Tongá ‘a 
Semí fekauʻaki mo e Hala-
fononga ‘o ‘ene paʻangá, ke 
aʻu mai ai ki Tongá ní, naʻá 
ne pehē, “ko e halafononga 
naʻe lōloa mo faingataʻa!He 
kuo pau ke te feilaulauʻi ‘e 
kita hoto taimi malōloó.”
‘I hono fakahā mai ‘e 
Semi honau mamahí, ka 
tau mamata atu ki aí, naʻá 
ne fakamāʻopoʻopo mai e 
ngaahi meʻa ‘oku nau fou 
mai ai kae toki aʻu mai ‘a e 
sēnití ki honau ngaahi loto-
falé ki Tongá ni.
i.ʻI he tuku ‘a e ngāué 
fakafuofua ki he haafe ‘a e 
5, tenau foki leva ki ‘api ‘o 
feingaʻi ha meʻakai.
ii. Te nau talitali ke hū hake 
‘enau vahé ki he pangikeé, 
he vahaʻa ‘o e 7-8.00 efiafi
iii. Tenau heka meʻalele 
leva, pē ‘oku toko 10 nai, ‘o 
ō ki he misiní. Te nau kiu ai, 
pea ‘oku ‘ikai ko kinautolu 
pē, ka e fakataha foki mo e 
kau toli fuaʻiʻakau matakali 
kehekehe!
iv.Ko e palopalema ‘e 
taha, he ‘oku ‘ikai haʻanau 
meʻalele! Te nau kole e 
meʻalele ‘a e faamá, pea te 
nau toe ‘utu foki! Ko e ‘ul-
uaki ia ‘o e fakamolé, ke 
‘aʻau mai e paʻangá!
v. ‘I he ‘osi ‘enau kiu he 
misiní, te nau lele leva ki he 
‘api ‘o e ngaahi agents tā 
paʻanga maí.
Te nau to e kiu ai! Maha-
lo pē ki ha houa ‘e ua nai. 

Te nau tali ke tā kotoa mai 
e silini ‘enau kau ‘alú, he 
‘oku nau meʻalele taha! Pea 
manatu, ‘oku ‘ikai ko kinau-
tolu pē ‘oku tā paʻanga maí, 
‘Oku ‘i ai mo e ngaahi ma-
takali kehekehe!
vi. Kuo mei hoko e 11 nai, 
pea kuo nau toki fakahek-
eheka ke ō ‘o fai ha kiʻi 
sōpingi ke hoko atu ‘aki ‘i 
he uiké, he ‘oku nau moʻua 
he ngāue he ngaahi faamá, 
pea ‘ikai ha taimi mo ha 
meʻalele ke feleleaki ki kolo.
vii.Te nau toki foki kiʻa-
pi kuo mei haafe e 12.00 
hengihengi, pea kuopau ke 
nau tuʻu he haafe ‘a e 5 ‘o 
teuteu ki he ‘aho ‘e taha!
Tā ‘oku moʻoni pē!! Ko e 
halafononga ‘o e aʻu mai 
honau kakavá ki ‘api mo 
Tongá ní, ‘oku lōloa mo 
faingataʻa, pea toe toton-
gi foki  mei he taimi, ki he 
paʻanga!
Kā, ‘i he ‘aho naʻe fetaula-
ki ai ‘a Semi mo APP pe 
ko ‘AVE PAʻANGA PAÚ, 
founga ‘omi paʻanga ‘a e 
Pangikē Langa Fakalakala-
ka ‘o Tongá mei Nuʻusilá, 
naʻe maliu hono mamahí 
ki he nonga mo e fiemālie 
‘aupito!
‘I he lele atu hono kaungā 
fonongá he veení mo e 
founga motuʻá, ne nofo pē 
‘a Semi ia ‘i ‘api, he hili ‘a e 
ngaué, ‘o teuteu ‘ene meʻa-
tokoni, peá ne talitali ai pē 
ki he hū hake ‘ene vahé. Ko 
‘ene hu pē ‘ene vahé, ko 
‘ene toʻo hake ia ‘ene kiʻi 
telefoni toʻotoʻó, ‘o trans-

fer mai e foʻi sēnití ki hono 
fāmilí, he kuo ‘osi lēsisita 
mai ia ki he APP. Transfer 
taʻetotongi! Pea kapau te ne 
toe send mai ha foʻi transfer 
‘e taha, ko e to e taʻetotongi 
mo ia foki, he ko APP ‘oku 
TAʻETOTONGI! 
‘I he hili ko iá, naʻá ne 
mālōlō leva ia ki he ngāué 
he ‘aho ‘e tahá! Pea ko e 
sēniti kuó ne tuku maí, ‘e 
maʻu ia he pongipongi pē ‘e 
tahá, pea kapau ko e sēniti 
naʻá ne ‘omí ‘oku lahi, naʻe 
pehē ‘e Semi heʻikai ilifia 
he ko e Pangikē ‘eni, pea ‘e 
tatau ai pē pe ko e hā e lahi 
te ne ‘omí, ‘e kei maʻu pē 
‘e he Pangikeé ‘a e amount 
ko iá ‘i he taimi pē ko iá, 
‘o ‘ikai hangē ko e ngaahi 
palopalema naʻá ne aʻusia 
he ngaahi founga kehe naʻá 
ne ngāueʻaki mai kimuʻá.
‘I hono ‘eke kia Semi, pē 
ko e hā haʻane lau, kia kin-
autolu ‘i Tongá ni ‘oku nau 
kei holi atu pē ke ‘omai pē 
e sēnití he founga ‘oku nau 
anga ai kinautolu hení, naʻe 
pehē ‘e Semi, “ʻokú ne faka-
lotolahiʻi kinautolu kenau 
sio ki he ngaahi palopalema 
‘oku faʻa hoko hangē ko e,
i. faʻa hala e ngaahi hingoa 
‘oku ‘oange mei Tongá ni 
ke tā mai ki ai e sēnití, pea 
‘i he‘ene peheé, ‘e toe fai e 

poaki ia ki he ngāué, kole 
meʻalele ke ō ke fakatonu-
tonu, pea ‘ikai lava foki e 
sēnití ke maʻu he ‘aho pē 
koiá ‘o hangē ko e fiemaʻu 
ange mei Tongá ní, pea toe 
mole mo e paʻanga vahe ‘o 
e ‘aho koiá he liʻaki ngāué.
Tā ko e molé ‘oku tuʻu lōla-
hi pea mātuʻaki fakamamahi 
mo toloi meʻa!
Kā ko APP ko e pae pē e 
telefoní mo lomilomi, pē 
‘oku lolotonga hekeheka ‘i 
he sitepú ‘a e tokotaha tolí 
‘o teuteu ke pakiʻi e foʻi 
‘āpelé, mo e tatangi atu ‘a e 
fiemaʻu mei Tongá, ko ‘ene 
fakahū mai ai pē ‘a e sēnití 
he taimi pē koiá. 
Ko e talanoa IKUNA ia ‘o 
Semi Taufá. Mei he sio ‘a 
e Pangikeé, naʻá ne ‘ilo ‘a 
AVE PAʻANGA PAU, ‘a e 
founga foʻou ‘oku taʻetoton-
gi, pea ne tuʻusi mo ‘ene 
felēleaki mo tōngā holó, 
kae nofo nonga, māfana  mo 
fiemālie foki. ‘I hono ‘eke 
‘e Linda Maue kia Semi 
pē ‘oku fēfē ‘a e rate ‘a e 
Pangikeé ‘i he‘ene sió, naʻá 
ne pehē ‘Maʻalahi!ʻ
Kā ko e IKUNA kia Semi 
Taufa, ko e lava hono kiʻi 
falé, ke hū ki ai mo hono 
fāmilí. “Ko e falé ko e ‘ofa 
ia kiate au mo hoku  fāmilí, 
kā naʻe ‘i ai ‘eku  konga, 

naʻe pau ke kau ai,” ko e lau 
ia ‘a Semí. 
Naʻá ne nooʻi leva ‘ene 
konga mei he Pangikē Lan-
ga Fakalakalaka ‘o Tonga 
‘o fakaʻosi ‘aki hono falé. 
Naʻe HAʻAMO UAʻi ai ‘e 
he Pangikeé mo Semi ‘ene 
visoné, pea hangē ko ‘ene 
laú, “naʻe malava pē ‘o 
maʻu e sēnití he ngaahi taʻu 
kimuʻá , kā ‘o kapau naʻa ku 
tātānaki, ‘e tuai ‘a e kakato 
‘eku visoné. 
‘Oku tui ‘a Semi, naʻe  toko-
ni lahi ‘aupito ‘ene ngāueʻa-
ki mai ‘a APP ki hono tali 
‘ene noó, makatuʻunga he 
malava ‘a e Pangikeé ke si-
ofi hono lēkooti fakapaʻangá 
mo ‘ene paʻangá ‘oku mala-
va ke ne fakahaofi mai he 
uike kotoa pe.” 
Ko e fakalotolahi ‘a Semí, 
kiate iá ‘oku teu ke folau atu 
‘o toli fuaʻiʻakau ki Nuʻusi-
la mo ‘Aositelēlia (‘e toki 
fakahoko ‘a ‘Aositelēlia 
‘i he ngaahi māhina siʻi ka 
hoko mai), “mou ō mai ‘o 
ngāueʻaki e polokalama 
‘AVE PAʻANGA PAU ‘a e 
Pangikē Langa Fakalakala-
ka ‘a Tongáʻ, he ‘oku ‘ikai 
ha totongi pea ‘oku ‘ave 
hangatonu pē ‘e ko e mei 
hoʻo telefoní ‘oku ke lea ai 
ki ho kaingá ‘i Tonga.” Ko 
e Ikuná ia!

Kuo hangē eni ʻoku to e 
mapuna hake ha afi ia he 
ʻakapulú ʻi ʻAositelēlia 
ʻi he mama mai kituʻa e 
fuakava e ongo huituʻa 
mālōlō e Wallabies ka ko 
e Tonga ko ia ko Sekope 
Kepu pehē ki he tokoni 
kapitenī ka ko e tangata 
Fisi ko ia ko Samu Kerevi 
ne fakahū atu ʻena fuaka-
va ko ʻena poupou kia 
Folau ʻi hono fakangata 
ʻene aleapau mo e ʻIunio-
ni ʻa ʻAositelēliá.
Ne hā ai ʻi he fuakava 
ko eni ʻa Kepú ʻa ʻene 
ongoʻi naʻe puke honau 
ngutú ʻe he ʻIunioní mo 
nau teteki naʻa nau foua 
e hala tatau ke nau faka-
haaʻi ʻenau poupou ki 
honau kaungāvaʻinga mo 
kaungā Kalisitiané ni.
Ka naʻe hoko eni ke ̒ i ai e 
ʻāvahevahe ʻi he loto loki 
mo e kemi ʻa e Wallabies 
heʻenau teuteu atu ko ia 
ki he Ipu ʻa Mamanī ka 
ne ʻosi ʻilonga pe ia he 
Championship mo e Ble-
disloe.
Naʻe ʻikai puli foki he 
taimi ne hoko ai e meʻa 

Ne tapuni‘i honau ngutū ke lea he keisi ‘a Folau; Kepu
ko enī naʻe ʻosi eʻa mai 
pe e ʻāvahevahe ia ʻi loto 
he Wallabies ʻo mahi-
no ne mei tuʻu kotoa e 
kau vaʻinga Pasifikī ia 
mo Folau pea ko e kau 
palangī ne nau tuʻu poup-
ou ki he ʻIunionī.
Ka ne aʻu eni ki ha tuʻun-
ga ne ʻasi ne ʻikai ke kau 
atu ʻa Kepu ia ki he kemi 
ʻa e Wallabies ko ʻene 
taʻefiemālie ki he founga 
ne fai ʻe he ʻIunioní kia 
Folau.
Naʻe kau he fakahā ʻe 
Kepu naʻe tapui ia ke ne 
kau ʻi he fakataha mo e 
kau mitia mo e kau vaʻin-
ga Waratahs ko ʻenau il-
ifia naʻá ne poupouʻi ʻa 
Folau.
ʻI he konga e fakamata-
la ʻa Kepú ne tui ia naʻe 
ʻosi faleʻi pe kau mitiā ia 
ke nau fakalea pe ki he 
kakai te nau tuʻu fehanga-
hangai mo Folaú kae ̒ oua 
te nau fakalea ki ha taha 
pouopou.
Ko e kemi e Wallabies ʻi 
ʻEpeleli he hili pe ia hono 
ʻohake ʻe Folau ʻene tohi 
he mitia fakasosialé ne 

ʻikai ke kau atu ʻa Kepu 
ia.
“Ko e ʻuhinga pe eni he 
naʻá ku fuʻu lotomamahi 
ki he anga ʻenau tokan-
gaʻi mo puleʻi e meʻa ʻa 
Folaú pea neu fakakau-
kau he ʻikai ko ha meʻa 
lelei kia au keu kau atu.”:
ʻI he konga ia e fuakava 
ʻa Kerevi naʻe tauteaʻi ʻa 
Folau ki heʻene fakahaaʻi 
pe ʻene tuí. 
Peá ne faingataʻa ki ai ke 
ne tali mo ʻene tui ʻaʻa-
na ia ko e meʻa ne tonu 
ke faí ne mei fakamo-
lemoleʻi pe ia he kau takí, 
ka ko e ʻuhi ʻe kaunga ki 
ai e lotú.
Naʻe to e faingataʻa leva 

ki ai ke ne faleʻi ʻe kin-
autolu kauleka vaʻinga 
foʻoú ʻi he taimi naʻá ne 
fiemaʻu ke ne poupou kia 
Folau.
Ne ʻikai lava ia koeʻuhi 
ne ʻosi taʻofi kinautolu 
ia kau vaʻingá ʻe he kau 
takí ke ʻoua te nau lea ki 
ha meʻa he ʻisiū ko enī.
ʻI he fuakava ko eni ʻa 
Kepú naʻá ne fakahā ai 
naʻe ʻalu ʻene hohaʻá 
peá ne fakatalanoa ai ki 
he CEO, Raelene Castle, 
Faiako e Wallabies, Mi-
chael Cheika, Faiako e 
Waratahs, Daryl Gibson 
pehē ki he kapitení, Mi-
chael Hooper.
Naʻá ne fakahā kia Cas-

tle ʻene hohaʻa he hoko 
e meʻa kia Folaú ke ne 
fakamavaeuaʻi e Walla-
bies pea ko e kau vaʻinga 
Polinisia mo Kalisitiané 
ne nau taʻefiemālie ki he 
tuʻutuʻuni ne fakahoko 
ʻe he ʻIunioni ʻa ʻA-
ositelēliá.
Naʻe kau heʻene fuakavá 
ʻene pehē naʻe fuʻu toʻo 
fakataautaha ʻe Castle 
ia e meʻá ni. Ko ʻene ta-
lanoa ko ia kia Castle he 
ʻosi uike ʻe ua mei he tohi 
ʻa Folaú naʻe toutou ta-
laange ʻe Castle ne hanga 
ʻe Folau ʻo tolongi ia ki 
he lalo pasī.
Ka ne mālie ange hū mai 
ia ʻa e CEO ʻo ne fakahā 

ne ʻikai ke nau puke pe 
tapuniʻi e ngutu e kau 
vaʻingá.
“Ko e lahi e ngaahi 
ngāue naʻe fakahoko ʻe 
he ʻIunioní mo e ngaahi 
timi Super ne fakaʻatā e 
fetuʻutakí ʻi he ʻisiú ni ki 
he kau vaʻinga kotoa, pea 
ko e taimi ne fai e kole 
faleʻi mo e tokoní ne fai 
hono tokonia fakataau-
taha.” he fakamatala ʻa e 
CEO.Ne to e mālie ange 
hū mai ia ʻa Hooper ʻo ne 
pehē ne ʻikai ke tapui ia 
ke nau lea pea ʻoku ʻikai 
moʻoni e meʻa ʻoku hā he 
fuakava ʻa Kepú fekau-
ʻaki mo e ʻāvahevahe he 
loto Wallabies.
Ne to e fakamahino foki 
ia ʻe Kepu mo Kerevi 
heʻena tui ne hoko eni mo 
e puli ̒ a Folau mei he timí 
ke ne uesia ʻenau feinga 
he kapau ne kei vaʻinga 
ne nau mei to e ʻalu ki he 
tuʻunga lelei ange he Ipu 
ʻa Mamani ne toki ʻosī.
Ka neongo kotoa eni kuo 
aofangatuku e keisí ni ʻo 
tokoni lahi ʻena fuakavá 
ki he ikuna ʻe Folau.


